
Eskolako Agenda 21 da hezkuntza komunitateak hartuta-
ko konpromisoa, ikastetxeko eta horien inguruko ingurumenaren kalitatearen eta
iraunkortasunaren alde lan egiteko. Konpromiso horrek dakar ingurunea ezagutze-
ko interesa izatea, bidegabea dena aldatu nahi izatea eta horretarako gogoa iza-
tea, eta guztion orainaren eta etorkizunaren alde lan egiteko konpromisoa hartzea.

Oinarrizko hiru osagai ditu: ikastetxeko eta inguruko ingurumenaren iraun-
kortasuna, curriculumaren berrikuntza eta komunitatearen parte hartzea.

Aurreko ikasturtean zaborraren gaia landu zuten eta
aurtengo ikasturtean uraren gaiarekin jardun dute. Asko
izan dira hilabete hauetan egindako lanak eta ekintzak, bai
ikastetxeetan bai herriko hainbat txokotan.Ondoko azter-
keta eta jarduera hauek burutu dituzte, besteak beste:

B Bertako Deba eta Aramaio ibaiak, zein Onati eta
Urdaibaikoak aztertzera irten dira ikasleak.

m Ubideratutako edo kanalizatutako ibaietan harri-lube-
tak (eskollerak) ala hormigoia erabili den aztertu dute.

B |bai ertzeko zein ibaiko flora eta fauna.

B Hondakin-urak ibaira doazen edo ez. Kloakak ikusi
dituzte, adibidez, Garagartzako ibilgailu garbiketa gune-
ko ur zikinak ibaira doaz.

2003an zentroetan egindako
ingurumen diagnostikoan ura gai
interesgarrienetariko bat bezala
agertu zen; horregatik, kontuan
hartuta euren curriculumean erraz
agertzen den gaia dela, aurten
URAren gaia lantzea erabaki
zuten hiru ikastetxeek.
Eskoriatzan ere, gai bera
landu izan dute kurtso i
honetan eta hainbat lanetan bi
proiektuak koordinatu izan dira.

B |baian nolako zaborrak dauden ikusi dute.

B Arrasateko kaleetan topa ditzakegun iturriak aztertu
dituzte.

B Ur mota ezberdinak aztertu dira (metal ura, uretza...).

B Nondik datorren Arrasaten kontsumitzen dugun ura.

B Urkuluko araztegia bisitatu dute.

® Udalaren instalazioen kontsumoak aztertu dituzte

B Eta abar.

Gaia aztertu dugunean, konturatu gara uraren ara-
zoa denona dela, eta denok egin genezakeela zerbait
hori konpontzeko.Aurkeztu ditugun ondorio, proposa-
men eta konpromisoak prestatzen ikasle guztiok parte
hartu dugu. Lehendabizi ikasgela bakoitzean adostu
ditugu, gero ikastetxe bakoitzeko ikasgeletako ordezka-
rien arteko batzarrean eta, amaitzeko, ikastetxe guztieta-
ko ordezkarien arteko batzarrean adostu ditugu.




Arrasateko egoera aztertu dute gure ikasleek
ikasturtean. Ura eta uraren problematikarekin erla-
zionatutako hainbat elementurekin froga eta ekintza
batzuk burutu dituzte.

Herriko ibaiak, bai Aramaio bai Deba, aztertu dituzte.
Informazio interesgarria lortu dute hainbat aktibitate
burutu ondoren.

Udalako Ingurumen Eskolako Tanttalin maskotarekin
Madariaga ibaia aztertu dute, eta laborategiko frogetan eta
tailerretan lan egin ondoren konklusio interesgarriak jarri
dituzte mahai gainean

Arrasateko osoko bilkuren aretoak ez ohiko irudia agertu zuen
maiatzaren 12an. Alkatea eta zinegotziez gain, hizlari bereziak
egon ziren: sei eta hamasei urte arteko hainbat ikasle eta eurekin
batera irakasle eta guraso batzuk. Ekintza horretan uraren ingu-
ruan egindako azterketaren emaitzak azaldu zizkioten udalbatza-
rrari. lkasturtean egindako lanekin konklusio asko atera dituzte
eta egoera hobetzeko proposamenak ere pentsatu dituzte. Eta,
egun horretan, horien guztien berri eman zieten alkate eta zine-
gotziei. Aurrerantzean Deba ibaiaren inguruan ateratako konklu- s
sioak, egindako proposamenak eta hartutako konpromisoak &
agertzen dira:




EHo éué%gééﬁ, . Laven arabuebaty
ma/%gwen 2000t abainaron |Oera bitartzan /Zuéﬁal

Era askotako materialak sortu
dira kurtsoan eta horrek lan asko
egin dela adierazten digu.

Monterrongo erakusketa gelan
ikasleen lanak eta uraren problema-
tikari buruzko panelak egongo dira
ikusgai. Aukera ezin hobea ura gure
planetarentzat eta bizidun guztien-
tzat zein garrantzitsua den jakiteko.

